
1. Hlutverk og skipulag 

 

FB er opinber framhaldsskóli, starfræktur samkvæmt lögum nr. 80/2008 um framhaldsskóla og 

eru lokapróf frá skólanum stúdentspróf af bóknámsbrautum, stúdentspróf af listnámsbrautum, 

stúdentspróf af stúdentsbraut að loknu starfsnámi, próf í húsasmíði, rafiðngreinum, snyrtifræði og 

lokapróf af sjúkraliðabraut. Einnig býður skólinn upp á fjögurra ára nám á starfsbraut og nám á 

framhaldsskólabraut til undirbúnings námi á námsbrautum skólans. Í FB er jöfnum höndum kennt 

í dagskóla og kvöldskóla. Rekstrarfé skólans ákvarðast af fjárheimildum Alþingis. 

 

2. Covid-19 og skólastarfið 

 

Árið 2020 einkenndist mjög af Covid eins og gefur að skilja. Skólastarfið var með hefðbundnum 

hætti fram í mars. Þann 16. mars var skólanum lokað enda kvað reglugerð sem þá tók gildi á um 

að allt nám í framhaldsskólum færi í fjarnám eins og kostur væri. Það var svo ekki fyrr en 4. maí 

sem opnað var á það aftur að nemendur kæmu í skólann. 

 

Skólinn var því lokaður í tæplega 6 kennsluvikur. Þegar skólinn opnaði aftur í maí var mjög lítið 

eftir af kennslutímabilinu. Farin var sú leið að fella niður lokaprófsdaga og gefa kennurum í 

staðinn kost á því að kenna þá daga. Einnig var farin sú leið að bæta við kennsludögum eftir að 

kennslutímabili lauk í þeim verklegu greinum sem gætu minnst farið fram í fjarnámi þessar vikur 

sem lokað var.  

 

Óhætt er að segja að vorönnin 2020 hafi komið ótrúlega vel út þrátt fyrir allt. Ef litið er á 

heildarnámsárangur þá sker þessi önn sig ekki úr undanförnum önnum nema síður sé. 

 

Hverju er það að þakka að önnin fór svona vel? Þar eru sjálfsagt margir samverkandi þættir. Ljóst 

er að kennarar skólans unnu ákveðið þrekvirki í því að breyta úr staðkennslu í fjarkennslu á nánast 

einum degi (þó voru stjórnendur skólans búnir að funda með kennurum um það hvað gæti verið í 

vændum um viku áður en lokunin skall á). Hafa verður í huga að nánast engin hefð er fyrir fjarnámi 

í FB og því höfðu mjög fáir kennarar á einhverju að byggja í þeim efnum. Með ótrúlega öflugu 

átaki hvers kennara fyrir sig og samstilltu átaki tókst að vinna ótrúlega vel úr þessari stöðu. Það 

sem m.a. var gert var að höfða til jafningjastuðnings og boðið var upp á ýmiss konar jafningja 

námskeið innan skólans.  

Auðvitað eiga nemendur skólans ekki síður þátt í því hvernig til tókst en eins og kennararnir þurftu 

þeir með mjög skömmum fyrirvara að aðlaga sig að fjarnámi í stað staðnáms. Nemendaþjónusta 

skólans vann líka mjög vel í því að hafa samband við nemendur símleiðis eða með öðrum 

tæknilegum leiðum og er ljóst að það skipti gríðarlega miklu máli í því hvernig til tókst. 

 

Fram eftir sumri leit út fyrir að haustönnin gæti farið fram með nokkuð eðlilegum hætti. Um 

verslunarmannahelgi fóru þó smit að færast í aukana. Staðan við upphaf skóla var sú að ljóst var 

að skólastarf færi í gang undir nokkuð stífum sóttvarnarreglum. Farin var sú leið að bæta við 5 

undirbúningsdögum í stað kennsludaga enda slíkt heimilt samkvæmt tímabundinni reglugerð 

menntamálaráðherra. Lagt var upp með það á þessum dögum að kennarar skólans undirbyggju 

sína kennslu með þeim hætti að hafa í huga allar helstu sviðsmyndir sem upp gætu komið varðandi 

samsetningu stað- og fjarkennslu. 

 

Óhætt er að segja að þessi undirbúningur hafi verið í samræmi við það sem svo varð á haustönninni 

því nokkrar reglugerðir tóku gildi á önninni varðandi takmarkanir á skólastarfi. 

  

Á þessum undirbúningsdögum gafst líka tími til að undirbúa húsnæði skólans og fleira fyrir upphaf 

kennslu. Þar ber helst að nefna að matsal nemenda var tímabundið breytt í þrjár stórar verklegar 

kennslustofur í rafvirkjun. Þessi aðgerð var ekki bara til þess að taka mætti við fleiri nemendum í 

þetta nám, sem mikil aðsókn hefur verið í, heldur var þetta í sjálfu sér sóttvarnaraðgerð því að í 

stað þess að vera með þessa kennslu í litlum og þröngum kennslustofum var nú hægt að kenna í 

stórum og vel loftræstum rýmum þar sem betur mátti tryggja örugga fjarlægð milli nemenda.  

 

Þessi aðgerð með matsalinn var aðeins tímabundin en unnið var að því alla önnina að fá færanlegar 

kennslustofur á lóð skólans. Reyndar hafði sú vinna staðið yfir frá því í maí þegar stjórnendur 

skólans fóru þess að leit við menntamálaráðuneytið að leiðbeina skólanum í þessum efnum. Nýjar 

færanlegar kennslustofur voru svo teknar í notkun við upphaf vorannar 2021. Um er að ræða tvær 

80 fermetra kennslustofur sem hvor um sig byggir á samsetningu 6 gáma. Sú kennsla sem áður 

fór fram í matsalnum fluttist því þangað. 

 

Heilt yfir var mikil áhersla lögð á smitvarnir í skólanum og jafnvel gengið lengra en hörðustu 

tilmæli og reglur sögðu til um. T.d. var nánast öll kennsla sett í fjarkennslu í eina viku við upphaf 

svokallaðrar fjórðu bylgju um miðjan september þó þágildandi reglugerð leyfði mun meiri opnun. 

Óhætt er að segja að þessi stóri og fjölmenni skóli sem telur um 2000 manns (nemendur í dag- og 

kvöldskóla auk starfsmanna) hafi sloppið vel við smit allt árið 2020. Ekkert smit kom upp á milli 

fólks innan skólans og á haustönn þurfti að fara í þrjár smitrakningar sem kölluðu á það að í 

heildina þurftu 28 manns að fara í sóttkví – 22 nemendur og 6 starfsmenn. Í kjölfar þessara 

smitrakninga var farið í hertar aðgerðir innan skólans, t.d. voru settar mjög stífar reglur varðandi 

mötuneyti starfsmanna en þar var tekið upp skráningakerfi og öll afgreiðsla gerð snertilaus. 

 

Eins og gefur að skilja var annað skólastarf en kennsla í takt við ástandið og ber þar sérstaklega 

að nefna félagslíf nemenda. Skólafundur féll niður og fræðsludagur sem reyndar er 

kennslutengdur viðburður sem m.a. byggir á ferðum kennara með nemendur í hinar ýmsu 

fræðsluferðir. 

 

Niðurstaða haustannar var ekki eins góð og á vorönn sé litið til námsárangurs. Önnin kom heldur 

verr út en undanfarnar annir. 

 

Neyðarstjórn 

Við upphaf faraldursins var neyðarstjórn sett á laggirnar. Var þessi stjórn mjög virk bæði á vor og 

haustönn. Í neyðarstjórn sitja allir í yfirstjórn, kennarar (einn af þeim er hjúkrunarfræðingur og 

trúnaðarmenn kennara komu inn í stjórnina á haustönn), kynningarfulltrúi, netstjóri, 

umsjónarmaður fasteigna og náms- og starfsráðgjafi. 

 

Alls voru fundir neyðarstjórnar 11 á vorönn og 33 á haustönn. Um reglulega fundi var að ræða en 

fjölmargir aukafundir voru haldnir og til sumra þeirra var boðað með mjög skömmum fyrirvara 

og jafnvel um helgar.  

 

3. Fréttir úr skólalífinu 

 

Á hverju ári fara nemendur og kennarar til útlanda til að taka þátt í verkefnum, sækja námskeið 

eða í starfsþjálfun tengda námi þeirra og störfum í FB (sjá nánar 4. kafla). 

Vorönn 2020 

Í byrjun janúar sigraði FB MS í undankeppni Gettu betur í útvarpssal. Viðureigninni lauk með 18-

8 sigri FB. Í janúar var stofnaður dansklúbbur FB með aðstöðu í danssalnum í Miðgarði. 

Leiklistarkvöld voru haldin 22. janúar, 5. febrúar og 19. febrúar. 

 

Í lok janúar hóf Nemendagalleríið Gallerí Gubb starfsemi sína á ný að loknu jólafríi. Nemendur 

voru hvattir til að sýna verk sín og halda allskonar sýningar eins og málverk, ljósmyndir, dansverk, 

skúlptúra og videolistaverk. Fyrsta sýning ársins var opnuð 12. mars. 

 

Þann 7. febrúar var söngkeppni FB haldin í matsal skólans Eldheimum. Sigurvegarinn keppti fyrir 

hönd skólans í framhaldsskólakeppninni sem sýnd var á RÚV í september. Keppandi okkar stóð 

sig með miklum sóma.  

 

Í febrúar héldu nemendur og starfsmenn upp á öskudaginn með því að mæta í skrautlegum 

búningum í skólann. 

 

Strava hreyfikeppni  

Íþróttakennarar hvöttu nemendur til að stunda útivist og skrá hana í Strava appið. Nemendur voru 

duglegir í göngum, hlaupum og fjallgöngum svo eitthvað sé nefnt.  

 

Hreyfikeppni FB tókst vel en alls tóku tæplega 200 nemendur þátt og voru fjölmargir glæsilegir 

vinningar fyrir þá sem stóðu sig best. 

 

 

 

 

 

 

 

 

Myndlistarsýning útskriftarnema í Gerðubergi 

Útskriftarnemar myndlistarbrautar sýndu afrakstur námsins í Gerðubergi dagana 24.-30. maí. 

Útskrift  

Þann 31. maí var útskrift skólans. Hún fór að þessu sinni fram í matsal skólans. Útskrifað var eftir 

brautum, var gestafjöldi takmarkaður og útskriftunum streymt. Á myndinni má sjá útskriftarhóp 

rafvirkja. 

 

 

Matsalur nemenda 

Þann 8. júní var undirritaður samningur milli FB og Matfangs ehf. um rekstur mötuneytis 

nemenda. Hægt er að kaupa hollan mat úr fyrsta flokks hráefni. Lögð er áhersla á að bjóða mat 

sem höfðar til þess aldurshóps sem er í skólanum. 

Haustönn 2020 

Jón Jónsson söngvari skemmti nemendum í gegnum TEAMS fjarskiptaforritið. Fjölmenni var á 

viðburðinum sem lauk með spurningakeppni NFB nemendafélagsins. 

 

Pálmar Ragnarsson fyrirlesari og körfuboltaþjálfari hélt hvatningarræðu á TEAMS fyrir nýnema. 

Monika Jóhanna Karlsdóttir sem útskrifaðist af myndlistarbraut hlaut styrk úr Afreks-og 

hvatningastjóri stúdenta Háskóla Íslands. Á haustönn var afhjúpuð veggmynd eftir Moniku 

Jóhönnu á þriðju hæð skólans (sjá forsíðu skýrslunnar). 

 

Rafræn tískusýning á lokaverkefnum nemenda á fata-og textílbraut. Sýningin var í samstarfi við 

Unglist. 

 

 

 

 

 

 

 

 

 

 

 

 

Alþjóðadagur gegn kynbundnu ofbeldi er 15. nóvember ár hvert. Dagana 25. nóv. - 10. des. lýstum 

við upp skólann í roðagylltu ljósi í samvinnu við Soroptimistaklúbb Hóla- og Fella. 

Vitundarvakningin fellur vel að að heimsmarkmiðum Sameinuðu Þjóðanna en FB er UNESCO 

skóli og tekur virkan þátt í því að vekja athygli á og vinna með heimsmarkmiðin þar sem meðal 

annars er lögð áhersla á jafnrétti kynjanna, heilsu og vellíðan. 

 

Í desember efndu lokaársnemar myndlistarbrautar til rafrænnar sýningar sem bar heitið 

Villumelding 404. Atli Snær hannaði innra og ytra rými byggingarinnar sem verk nemenda voru 

sett upp í. Sýningin var afrakstur valáfangans Vinnustofa/Smiðja. Á sýningunni voru málverkin, 

ljósmyndir, módel af rýminu og rannsóknarverkefni.  

 

 

 

 

 

 

 

 

 

 

 

 

 

Jólakortasamkeppnin var á sínum stað og var sigurvegarinn í ár Eydís Erna Einarsdóttir nemandi 

á snyrtibraut. Gerði hún tvær útgáfur af jólakorti og önnur þeirra var þessi útgáfa með merki 

skólans. 

Útskrift skólans var 18. desember í matsal nemenda, Eldheimum. Útskrifað var eftir brautum. 

Vegna aðstæðna voru engir gestir viðstaddir en útskriftinni var streymt.  

 

 

 

 

 

 

 

 

 

 

 

 

 

 

4. Erlent samstarf 

 

Skólinn tekur þátt í fjölmörgum alþjóðlegum Erasmus+ verkefnum. Á hverju ári fara nemendur 

og starfsmenn til útlanda til að taka þátt í fjölbreyttum samstarfsverkefnum, sækja námskeið eða 

taka þátt í nemendaskiptaverkefnum og starfsþjálfun tengda námi þeirra og störfum í FB. Við 

erum í samstarfi við skóla í flestum löndum Evrópu og geta nemendur okkar sótt um að fara í 

skiptinám og starfsþjálfun til Danmerkur, Belgíu, Eistlands, Finnlands, Hollands, Svíþjóðar, 

Portúgals og Spánar. Þá tekur skólinn ár hvert á móti fjölmörgum nemendum og kennurum frá 

útlöndum sem koma í skiptinám og starfsþjálfun til okkar. Eins og gefur að skilja var erlenda 

samstarfið mjög takmarkað árið 2020 vegna covid-19. 

 

Fagstjóri sjúkraliðabrautar, áfangastjóri og kynningarstjóri fóru til Danmerkur í náms-og 

kynnisferð til samstarfsskóla okkar Randers Social-og Sundhedsskole í Danmörku, kynntu sér 

skólastarfið og hittu alþjóðafulltrúa. Þær hittu einnig sjúkraliðanema okkar sem þar var í 

starfsþjálfun í 2 mánuði.  

Hópur listnámsnema ásamt kennurum fóru til Portó í Portúgal þar sem nemendur og kennarar tóku 

þátt í samstarfsverkefninu STÁRT ásamt nemendum og kennurum frá Portúgal, Spáni og Ítalíu 

auk Íslands. 

 

 

 

 

 

 

 

 

 

 

 

 

 

 

 

 

 

 

Þann 24. febrúar fengum við skólameistara og verknámskennara frá Córdóba á Spáni í náms-og 

kynnisferð til okkar.  

 

Í febrúar héldum við ráðstefnu í Gerðubergi í tengslum við Erasmus samstarfsverkefnið Watt in 

STEaM eða Women as Teachers or Trainers in Science, Technology, Engeneering and /Arts 

Mathematics. Þátttakendur í ráðstefnunni voru skólastjórnendur og kennarar frá Ítalíu, Portúgal, 

Þýskalandi, Finnlandi, Hollandi og Belgíu auk FB. Verkefnið miðar að því að fjölga kvenkyns 

kennurum í vísinda-og tæknigreinum (sjá mynd á næstu bls.). 

Þann 2.-5. mars fóru fjórir nemendur af snyrtibraut ásamt tveimur kennurum til Helsinki í 

Finnlandi til að taka þátt í alþjóðlegu Erasmus verkefni sem nefnist To The Top. 

 

 

 

 

 

 

 

 

 

 

 

 

 

Dagana 2.-6. mars héldum við alþjóðlega frumkvöðlaráðstefnum í Gerðubergi og FB. Skólinn 

tekur þátt í Erasmus samstarfsverkefninu European Voice of Sales þar sem er lögð áhersla og 



12 
 

nýsköpun og sjálfbærni og að nemendur kynni afurð sína á ensku fyrir framan hóp af nemendum 

og kennurum frá samstarfsþjóðum okkar, Finnlandi, Portúgal, Noregi og Ítalíu. 

 

 

 

 

 

 

 

 

 

 

 

 

5. Fab Lab Reykjavík 

 

Á Íslandi eru átta Fab Lab smiðjur og er Fab Lab Reykjavík virkasta smiðja landsins staðsett í 

Fjölbrautaskólanum í Breiðholti. Fab Lab Reykjavík er opin alla daga og veitir nemendum og 

almenningi einstakt tækifæri til að taka virkan þátt í tækniþróun og þróun nýrra hugmynda. 

 

Árið 2020 fóru menntaverkefni Fab Lab Reykjavíkur fram úr björtustu vonum. 

Nýsköpunarhraðallinn MeMa er stærsta verkefnið sem Fab Lab Reykjavík stendur fyrir á 

framhaldsskólastigi. Nýsköpunarhraðallinn var haldinn í þriðja sinn nú árið 2020 í samstarfi við 

Háskóla Íslands og Tæknivörur. 

 

Að þessu sinni tóku 70 framhaldsskólanemendur þátt í hraðlinum frá 7 framhaldsskólum. Allir 

þessir nemendur þróuðu lausn og frumgerð að hugmynd sem styður við sjálfbærni borga. Teymi 

Fjölbrautaskólans í Breiðholti bar sigur úr býtum með hugmyndina GÁRA sem eru 

hjóðvistarplötur úr endurunnum pappa (sjá mynd á næstu síðu).  

 

Ljóst er að aðsókn frumkvöðla í Fab Lab Reykjavíkur hefur aukist. Í Fab Lab Reykjavík hefur 

mikið verið grúskað í grænum lausnum og hafa nokkur verkefni fengið styrki til áframhaldandi 

þróunar. Í dag má helst nefna tvær hugmyndir sem hafa verið í þróun hér í Fab Lab Reykjavík 

sem hafa nýlega fengið styrki frá Rannís. Hugmyndin Sidewind felur í sér snjalla lausn við að 

koma raforku í skip. Frumkvöðull í líftækni nýtti aðstöðu Fab Lab Reykjavík til að þróa lífmassa 

sem hefur sömu eiginleika og frauðplast. Þannig væri til dæmis hægt að flytja út fiskiafurðir í 

lífniðurbrjótanlegum umbúðum sem myndi draga verulega úr umhverfisáhrifum fiskiðnaðar.  

 

Fab Lab smiðjur eiga rætur sínar að rekja til Center for Bits and Atoms hjá MIT háskólanum í 

Massachusetts í Bandaríkjunum. Fab Lab smiðjur eru sköpunarrými, staðir sem kveikja forvitni, 

virkja hugmyndir og eru búnir tækjum og sérfræðiþekkingu til að búa til nánast hvað sem er! Fab 

Lab Reykjavík er kjörinn vettvangur fyrir samstarf skapandi og lausnamiðaðs fólks. 

 

 

 

 

 

 

 

 

 

 

 

 

 

 

Teymi FB sigraði MEMA 2020 með hugmyndina GÁRA. Guðlaugur Hrafn Kristjánsson, Guðrún 

Ísafold Hilmarsdóttir, Katrín Helga Davíðsdóttir og Lakshmi Björt Þuríðardóttir Jacob 

6. Nemendatölur 

 

Nemendur skólans eru um 1730, um 1200 í dagskóla og um 530 í kvöldskóla. 

 

 

 

 

 

 

 

 

 

 

 

 

 

 

 

 

Taflan hér að ofan sýnir hvernig nemendur raðast niður á námssvið dagskólans síðustu fjögur ár. 

Skiptingin milli námssviða í dagskóla er nokkuð jöfn milli ára, um 40% á bóknámsbrautum, um 

30% á verknámsbrautum (mikil aukning 2020), um 15% í listnámi og um 10% í 

undirbúningsnámi. Þetta segir þó ekki til um heildarskiptingu náms í skólanum, því nemendur 

kvöldskóla eru flestir í verknámi eins og sést á töflunni hér að neðan, þ.e. sjúkraliðanámi, 

rafvirkjun og húsasmíði. 

Fróðlegt er að skoða fjölda útskrifta eftir brautum skólans á árabilinu 2017-2020.  

 

 

 

 

 

 

 

 

 

 

Á árinu 2020 útskrifuðust 275 nemendur frá skólanum. Fjöldi útskrifta hefur verið svipaður 

undanfarin 4 ár og eru það um 15% færri útskriftir en voru á árabilinu 2008-2015, þegar töluvert 

yfir 300 nemendur útskrifuðust árlega. Flestar útskriftir voru árið 2013, eða 357. 

 

Flestir útskrifuðust af rafvirkjabraut, næstflestir af opinni braut og húsasmiðabraut og þar á eftir 

nemendur sem luku stúdentsprófi að loknu starfsnámi. Nýjar brautir eins og tölvubraut og opin 

braut eru að byrja að skila nemendum til útskriftar. 

 

Ef við lítum á hvernig útskriftir úr skólanum skiptast eftir námssviðum má ljóst vera að útskriftir 

af verknámsbrautum eru mun fjölmennari en af bók-, eða listnámsbrautum. Munar þar miklu um 

stóra hópa fólks sem sækir verknám í kvöldskóla FB meðfram dagvinnustarfi sínu. Eftirfarandi 

tafla sýnir hlutfallslega skiptingu útskrifta eftir sviðum á árabilinu 2017-2020. Bent skal á að 

stúdentspróf að loknu starfsnámi er flokkað með verknámi. 

7. Árangur af markmiðasetningu í stefnumiðaðri áætlun 2020-22 

 

Markmið 1: Stuðla að því að sérhver nemandi nái árangri í námi sínu. 

Mælikvarðar Viðmið 2020 Staðan í lok 2020 

Hlutfall áfanga sem nem. 

dagskóla ljúka með 

fullnægjandi árangri 

77% 77% 

Hlutfall útskrifaðra af 

heildarfjölda dag- og kvsk. 
11% 10% 

 

Markmið 2: Stuðla að fjölgun nemenda í verk- og listnámi. 

Mælikvarðar Viðmið 2020 Staðan í lok 2020 

Fjöldi á verk- og listnámsbr 

og starfsnámsstúdentsprbr. 
520 V20 517 

H20 651  

Fjöldi í FabLab, 

matreiðslu,tónlist, leiklist, 

World Class-áföngum 

350 449 

Fjöldi verk- og 

listnámsnemenda í þjálfun 

erlendis 

25 5 

 

Markmið 3: Auka starfsánægju. 

Mælikvarðar Viðmið 2020 Staðan í lok 2020 

Starfsandi í SFR-könnun 4,3 4,45  

Heildareinkunn SFR könnun 4,0 4,16 

 

Markmið 4 og 5 að efla gæðastjórnun og bæta námsaðstöðu i starfsnámi voru á áætlun. 

8. Fjármál og rekstur 

 

Skólinn hefur verið rekinn innan ramma fjárheimilda, en 2020 var 15,2 millj. kr. halli á rekstrinum. 

2020 2019 2018 2017 2016 2015

Aðrar rekstrartekjur

Aðrar rekstrartekjur -16.332.200 -15.202.900 -15.900.301 -15.460.700 -17.939.500 -20.015.000

Aðrar rekstrartekjur ... -16.332.200 -15.202.900 -15.900.301 -15.460.700 -17.939.500 -20.015.000

Sértekjur

Sértekjur -113.592.071 -133.832.334 -155.975.139 -160.093.639 -157.217.345 -138.763.290

Sértekjur ... -113.592.071 -133.832.334 -155.975.139 -160.093.639 -157.217.345 -138.763.290

Laun

Dagvinna 926.162.164 845.615.566 857.675.233 803.338.369 777.596.027 708.025.493
Vaktaálag 775.702 1.133.002 1.134.255 1.066.324 1.554.851 627.472
Aukagreiðslur 9.839.001 59.131.676 24.529.565 32.494.778 28.794.477 32.664.854
Yfirvinna 386.764.592 317.989.398 289.867.406 269.176.492 224.173.322 220.206.599
Launatengd gjöld 299.958.914 281.557.094 273.059.705 256.624.232 241.676.562 229.522.536
Orlof 6.446.568 1.639.963 -1.598.805 3.568.296

Launagjöld ... 1.629.946.941 1.507.066.699 1.444.667.359 1.366.268.491 1.273.795.239 1.191.046.954

Ferðir og fundir

Ferða og dvalarko innanl. 238.572 1.398.790 437.160 895.641 623.256 517.730
Ferða og dvalarko erl. 5.295.885 22.290.362 11.014.737 16.984.081 9.186.575 10.515.834
Fundir, námskeið, risna 9.771.108 6.655.618 5.225.114 4.042.646 4.565.537 3.581.385
Akstur 703.626 1.766.343 2.544.559 2.739.706 2.656.830 2.855.395

Ferðir og fundir ... 16.009.191 32.111.113 19.221.570 24.662.074 17.032.198 17.470.344

Rekstrarvörur

Tímarit, blöð og bækur 1.137.179 1.199.067 1.125.719 1.119.553 1.369.357 1.354.943
Skrifstofuvörur og áhöld 11.553.767 10.487.499 8.788.299 8.434.373 8.526.729 9.503.650
Aðrar vörur 47.499.081 30.334.418 27.630.740 24.362.898 22.814.207 22.697.369

Rekstrarvörur ... 60.190.027 42.020.984 37.544.758 33.916.824 32.710.293 33.555.962

Aðkeypt þjónusta

Tölvu og kerfisfræðiþj. 8.481.592 6.024.333 5.682.777 4.581.150 4.231.780 4.443.896
Önnur sérfræðiþj. 36.833.324 37.849.193 25.817.400 25.338.660 22.412.217 18.621.426
Sími og ýmis leigugj. 13.512.209 12.562.616 10.199.371 11.935.053 10.935.335 11.342.533
Prentun/póstur/augl./flutn. 10.269.213 13.412.657 8.171.261 7.134.787 3.814.666 6.541.300

Aðkeypt þjónusta ... 69.096.338 69.848.799 49.870.809 48.989.650 41.393.998 40.949.155

Húsnæði

Húsaleiga og aðk. ræsting 295.627.432 277.614.375 126.850.723 123.295.496 118.653.637 129.810.346
Rafmagn og heitt vatn 18.725.447 17.793.913 17.908.159 18.649.015 17.928.974 18.490.499
Verkkaup og byggingavörur 10.589.714 7.511.689 7.087.381 4.876.949 5.896.350 4.938.895
Fasteignagj. og tryggingar 38.118

Húsnæði ... 324.942.593 302.919.977 151.846.263 146.821.460 142.517.079 153.239.740

Bifreiðar og vélar

Verkstæði og varahlutir 101.551 0 113.757 0 143.964 267.498
Brensluefni og olíur 575.975 493.725 242.047 175.300 365.368 302.226

Bifreiðar og vélar ... 677.526 493.725 355.804 175.300 509.332 569.724

Rekstrarkostnaður

Vextir, bætur, skattar 1.581.907 381.033 502.524 616.160 3.982.465 2.071.839
Afskriftir eigna 29.865.217 20.591.995 19.068.087 17.313.595
Eignakaup 35.767.319 26.390.647
Tilfærslur 30.370 172.101 180.000 69.000 283.000 15.200

Rekstrarkostnaður ... 31.477.494 21.145.129 19.750.611 17.998.755 40.032.784 28.477.686

Framlag ríkissjóðs

Framlag ríkissjóðs -1.957.332.322 -1.837.554.249 -1.563.884.958 -1.458.388.585 -1.389.209.163 -1.329.503.147
Framlag til afskrifta -29.865.217 -20.591.995 -19.068.087 -17.313.595

Framlag ríkissjóðs ... -1.987.197.539 -1.858.146.244 -1.582.953.045 -1.475.702.180 -1.389.209.163 -1.329.503.147

Afgangur (-) / halli (+) ... 15.218.300 -31.575.052 -31.571.311 -12.423.965 -16.375.085 -22.971.872

Fjölbrautaskólinn í Breiðholti: Rekstur 2015-2020

9. Horft fram á veginn 

 

Við viljum reka skóla sem mætir námsþörfum ungs fólks, gefur þeim færi á að eflast í samskipta- 

og samvinnufærni og eykur með þeim starfs- og sköpunargleði. Nemendur, fjölskyldur og aðrir 

hagaðilar verða ávallt að geta treyst því að nám í FB sé góður kostur. 

 

Reykjavík, 7. apríl 2021, 

 

Guðrún Hrefna Guðmundsdóttir skólameistari 


